
Stimau signur president 

Preziadas signuras cusseglieras 

Preziai signurs cussegliers 

 

 

1. Situaziun da partenza 

 

La suprastonza communala ha salvau sia dieta strategica gievgia e venderdis, ils 28 e 29 

da schaner 2021 el Catrina Resort. Als dis strategics han la suprastonza communala e la 

direcziun priu part.  

 

 

 

2. Finamiras generalas dil president communal per la perioda 2021/2024 

 

Suandontas ponderaziuns e finamiras generalas duein valer par la perioda legislativa 

2021/2024: 

 

- Luvrar en favur dil beinstar general 

- Crear in bien image 

- Tut tila vid il medem sughet 

 

Per observar quellas ponderaziuns duei vegnir: 

 

- informau dapli (communicaziun anoviars) 

- luvrau cun fiug e flomma - buna organisaziun 

- fatg pli attractiv il center dil vitg 

 

 

 

3. Visiun  

 

Sco visiun per la perioda d'uffeci 2021/2024 vegn fixau: 

 

"Mustér - viver attractiv" 

 

 

 

4. Finamiras 

 

Per mintga departament ei vegniu fixau secturs, finamiras strategicas, finamiras per la 

legislatura 2021-2024, las mesiras leutier, il plan d'execuziun ed il basegns finanzial. 

 

Ella suandonta survesta ein las finamiras els differents departaments veseivlas. Per 

contonscher quellas finamiras ei vegniu installau in clar plan da mesiras. Il plan da mesiras 

cuntegn era il temps d'execuziun dalla mesira cun la finamira cura che la seduta dil cussegl 

da vischnaunca duei prevedentamein haver liug. Il plan da mesiras en detagl ha mintga 

cau da departament. Quel ei era publics pils gremis politics, pils collaboraturs e per la 

populaziun. Dil plan da mesiras san ins prender investa tier l'administraziun communala ni 

directamein tier il cau da departament.   

 

Il basegns finanzial da mintga mesira ei medemamein vegnius fixaus. Quel flessegia el plan 

da finanzas ed investiziun annual che vegn tractaus uonn alla seduta dil cussegl da 

vischnaunca digl avrel. El futur vegn il plan da finanzas ed investiziuns mintgamai 

tractandaus ella medema seduta sco quei ch'il preventiv vegn tractaus, pia il november.  

Departament "Administraziun, finanzas, economia" (René Epp) 

 
Sectur Finamira strategica Finamiras legislatura 21-24 

Svilup vitg Mustér 1. Alzar l'attractivitad da Mustér 
sco liug da habitar  
 
 
 

-Scaffir in attractiv center dil vitg sco plaz da 
sentupada, sviluppar il commerci ed ils 
uclauns. 
-Praticar politica activa da terren 

Commerci ed industria 2. Promover in svilup economic 
persistent e rinforzar il commerci 
e l'industria 

-Praticar activamein politica economica 
-Meglierar il diever commercial el 
plaunterren 
-Sviluppar igl areal da mistregn 
-Mobilisar zonas specialas da hotels 
 

Finanzas 3. Las finanzas stattan saunas e 
dattan libertad d'agir per in 
svilup persistent 

-Realisar las finamiras dil plan da finanzas e 
da taglia sco era segirar il spazi finanzial 
strategic 
 

Administraziun e persunal 4. La vischnaunca duei vegnir 
menada a moda efficienta e 
s'orientar als basegns dalla 
clientella. La communicaziun ei 
transparenta ed activa 
 

-Rinforzar la communicaziun denter 
vischnaunca e populaziun 
-Rinforzar la communicaziun interna denter 
ils collaboraturs ed ils differents secturs 
-Examinar las structuras e l'organisaziun 
dalla vischnaunca - dapli flexibladad 
-Persequitar projects administrativs 
-Analisar il basegns dil spazi e dil diever 
dall'atgna immobilia (center communal) 
 

Posiziunament 5. Nus seposiziunein sco 
subcenter regiunal 

-Communicaziun activa cun nossas 
vischnauncas vischinontas e tgirar la 
collaboraziun 
 

Turissem 6. Segidar activamein culs 
projects dallas Pendicularas 
 
 
 
 
 
 
 
7. Haver ina rolla activa ella 
realisaziun ed organisaziun 
dallas loipas 
 
8. Haver ina top organisaziun 
turistica SMT 

-Segidar activamein cun la planisaziun dil 
"Flowtrail" 
-Segidar activamein cun la planisaziun dalla 
"Rodelbahn" 
-Segidar activamein cun la planisaziun dad 
ulteriurs projects dallas Pendicularas 
-Segidar activamein cun la planisaziun dalla 
halla da parcar 
 
-Segidar cun la realisaziun da diversas loipas 
 
 
 
-Rolla activa el marketing 
-Optimar carta da hosps 
-Project crear ina carta per indigens 
-Reorganisar liug/localitads 
 

 

 

Departament "Baghegiar ed infrastructura" (Wendelin Jacomet) 

 
Sectur Finamira strategica Finamira legislatura 21-24 

Planisaziun locala 9. Terminar e persequitar 
activamein la planisaziun 
d'utilisaziun (Nutzungsplanung) 
 
 
 
 
 
 
 
10. Optimar e crear novas 
colligiaziuns a pei e da traffic 
plaun per famiglias ed affons 
11. Agid planisaziun punt 
pendenta 
 

-Surluvrar il plan general da formaziun 
-Surluvrar il plan general d'avertura 
-Surluvrar ils spazis d'aua 
-Surluvrar il plan da zonas  
-Surluvrar las zonas da prighel 
-Surluvrar las zonas per la protecziun dallas 
auas 
-Revisiun parziala lescha da baghegiar 
-Revisiun artechel energetic & skillspark 
 
-Optimar purschida da sendas 
-Optimar purschida da bike e velo 
 
-Segirar activamein el plan general 
d'avertura 

Uffeci da baghegiar 
 

12. Segirar e mantener las vias 
communalas 
 
13. Haver ina biala e buna 
illuminaziun 
 
14. Optimar la segirtad e la 
purschida dil traffic public 
 

-Mantener las differentas vias 
 
 
-Finir illuminaziun publica 
 
 
-Persequitar activamein differents projects 

 

 

Departament "Forestalesser ed agricultura" (Clemens Berther) 

 
Sectur Finamira strategica Finamira legislatura 21-24 

Forestalesser 15. Tgirar e mantener igl uaul  
 
16. Segirar habitadi e traffic 

-Realisar projects avertura digl uaul 
 
-Installar lavineras 
-Project avertura via forestala Val Segnas - 

Val Sogn Placi 

Agricultura 17. Realisar meglieraziun -Projects meglieraziun 
 

Menaschi tecnic 18. Modernas maschinas e 
luvratori 

-Modernas maschinas 
-Modern ed attractiv luvratori 
 

Center Fontauna 19. Haver ina purschida 
attractiva per indigen e hosp el 
contuorn dil Center Fontauna 

-Realisaziun project Center Fontauna 
-Interessantas e bunas purschidas outdoor 
-Interessantas e bunas purschidas indoor 
 

 

 

Departament "Sanadad, scolaziun, cultura e sport" (Jris Lombris) 

 
Sectur Finamira strategica Finamira legislatura 21-24 

Puntreis, spital, spitex 20. Segirar in bien provediment 
sanitar e medicinal da basa  

-Participaziun activa ella Sana Surselva 
-Crear in subcenter da sanadad (Cadi) 
-Mantener il Spital regiunal Surselva 
 

Scola populara e gimnasi 21. Nus seposiziunein sco center 
da formaziun innovativ e dad 
aulta qualitad 
 

-Mantener "Nossa scola" populara 
-Mantener e segidar cul gimnasi claustral 
 

Cultura, sport e temps liber 22. Nus essan ina vischnaunca 
vitala cun ina populaziun che 
pren activamein part alla veta dil 
vitg. Nus vivin nossas tradiziuns 
e schazegein era il niev 
 

-Mantener nossa cultura e las tradiziuns 
-Appreziar e promover activitad en nies vitg 
-Promover sport e temps liber / giuventetgna 
 

 

 

Departament "Ambient e segirtad" (Paul Flurin Schmidt) 

 
Sectur Finamira strategica Finamira legislatura 21-24 

Dismessa da rumians 23. Nus purschin ina dismessa 
da rumians optimala ed 
efficienta  
 

-La deponia a Raveras duei vegnir 
reorganisada ed optimada 
 

Segirtad publica 24. Segirar il survetsch da 
segirtad public en nossa regiun 
 

-Analisar la pusseivladad d'in post da polizia 
communal 
-Saver garantir il survetsch d'ambulanza da 
tut temps 
-Examinar ed optimar l'organisaziun da 

Pumpiers Sursassiala 
-Examinar ed optimar l'organisaziun en cass 
da crisa 

Provediment e purificaziun 
dallas auas 

25. Garantir il provediment 
d'aua 
26. Allontanament e purificaziun 
dallas auas 
 
 

-Actualisar leschas 
 
-Actualisar leschas 
-Concept davart igl allontanament e 
purificaziun dallas auas (pendenzas) 

27. Mantener l'infrastructura da 
purificaziun 
 

-Instradar sanaziun/engrondaziun serenera 
 
 

Flums ed uals 
 

28. Segirar ils habitadis e 
colligiaziuns da traffic 
 

-Project Raveras e Gonda 

 

 

4. Program cussegl da vischnaunca 

5. Ponderaziuns finalas 

 

Las finamiras ed il program dil cussegl da vischnaunca ein ils elements essenzials dalla 

perioda d'uffeci 2021/2024. Ei vegn empruau da persequitar cun tutta detschartadad 

l'execuziun dil plan da mesiras tenor program per aschia mintgamai tractar la fatschenta 

alla seduta dil cussegl da vischnaunca giavischau e previu.  

 

Ils responsabels da departament, il cussegl da vischnaunca, la cumissiun da gestiun ed ils 

collaboraturs ensemen cun la populaziun - tuts duessen contribuir il siu per contonscher la 

gronda finamira d'in bien, persistent e cunzun attractiv svilup da nossa vischnaunca. Ina 

buna, aviarta e transparenta discussiun e communicaziun enteifer ils gremis politics ed 

anoviars cun la populaziun ei premissa. Sviluppar il vitg - quei duei esser la suprema.  

Proposta 
 

Sin fundament dallas ponderaziuns suramenziunadas 

 
p r o p o n a 

 
la suprastonza communala al cussegl da vischnaunca: 

 

 

1. da prender enconuschientscha dallas finamiras e dil program dil cussegl da vischnaunca 

2021/2024. 

 

 

 

 Suprastonza communala Disentis/Mustér 

 Il president:                          Il canzlist: 

 

 

 

 René Epp                          Andri Hendry 
 

Disentis/Mustér, ils 9 da fevrer 2021 


